
Пінскі каледж УА "Брэсцкі дзяржаўны ўніверсітэт імя А. С. Пушкіна" – 

адна з найстарэйшых педагагічных навучальных устаноў Беларусі, флагман 

педагагічнай адукацыі на Палессі.  

Асноўныя мэты каледжа – задавальненне патрэб асобы ў 

інтэлектуальным, культурным, фізічным і маральным развіцці шляхам 

атрымання сярэдняй спецыяльнай адукацыі, задавальненне патрэб асобы і 

дзяржавы ў кваліфікаваных спецыялістах з сярэдняй спецыяльнай адукацыяй, 

атрыманне новых навуковых ведаў, развіццё гуманістычных традыцый 

адукацыі і культуры беларускага народа і народаў сусветнай супольнасці. 

Пінскае педагагічнае вучылішча  імя  А. С. Пушкіна  заснавана ў 1940 г. у 

г. Пінску. Першы дырэктар – Барысевіч  Уладзімір  Іванавіч.  

У 1949 годзе за вялікія поспехі па падрыхтоўцы настаўнікаў пачатковых 

класаў школы, вялікую грамадскую працу педкалектыва і ў гонар 150-годдзя 

з дня нараджэння Аляксандра Сяргеевіча Пушкіна Прэзідыум Вярхоўнага 

Савета БССР прысвоіў навучальнай установе імя вялікага рускага паэта. З 

гэтага часу яно стала называцца Пінскае педагагічнае вучылішча імя 

Аляксандра Сяргеевіча Пушкіна. 

З 2004 года пастановай Савета Міністраў Рэспублікі Беларусь каледж 

далучаны да ўстановы адукацыі «Брэсцкі дзяржаўны ўніверсітэт імя А. С. 

Пушкіна». У новым статусе навучальная ўстанова стала называцца Пінскі 

каледж УА «Брэсцкі дзяржаўны ўніверсітэт імя А. С. Пушкіна». 

У 2007 годзе дырэктарам каледжа прызначана Барчук Святлана 

Андрэеўна. 

Па выніках працы за 2011 і 2016 гады сярод устаноў прафесійна-

тэхнічнай, сярэдняй спецыяльнай і вышэйшай адукацыі каледж занесены на 

Дошку гонару горада Пінска.  

У каледжы адкрыты пакой баявой славы савецкіх воінаў-

інтэрнацыяналістаў у Афганістане, створана экспазіцыя "Гісторыя каледжа". 

Навучанне дзённае, на бюджэтнай і камерцыйнай аснове.  

Спецыяльнасці:  

 музычная адукацыя (рытміка і харэаграфія),  

 дашкольная адукацыя (творчая дзейнасць, фізічнае выхаванне),  

 пачатковая адукацыя (замежная мова, рытміка і харэаграфія),  

 замежныя мовы (англійская, нямецкая),  

 турызм і гасціннасць. 

